2008 –09 科學節早會分享 (6-3-09)

理科推廣小組

： 大家好，又係我地理科推廣小組。
    ：今日我地會再講多關於某三條問題既小知識。

    
：首先，點解音速會受大氣溫度改變影響呢﹖聲音係靠粒子振動黎傳送。溫度越高，粒子擁有的動能就愈高。動能提升，粒子的振動速度高左，就可以有較大振幅，粒子碰撞頻密左，聲音就傳送得快d喇。
    
   ；第二，點解汽車轉向可以同地面成水平，唔同飛機轉向時要同水平線成一定角度呢﹖
   轉向既時候，一定要有向心力既存在。飛機飛緊既時候，空氣阻力並唔能夠為龐大飛機提供足夠既力去轉向。於是飛機就必需將機翼同水平線置不同角度，從而將一部分承托力用作轉向。
   但係對於車黎講，地面既磨擦力已經足以為佢地帶黎足夠既向心力，所以車就唔需要同地面成一定角度都可以轉向喇。不過，地面既磨擦力對於急彎黎講可能都係太少，哩個情況之下，部分道路都係會設計成同地面成一定角度，去增加可提供既向心力
    
：最後，係日常情況下 ，點解鉛球既下墜速度會比羽毛快，而唔係答案既同一速度呢﹖鉛球會跌得快d既原因係因為有空氣阻力。空氣阻力施加一股向上既力於下墜中既物體。由於羽毛既面積相對起佢既質量果個比例係比鉛球大，羽毛所受到既淨力會比鉛球少。因此，羽毛既速度就會比鉛球低喇。
    
：科學常識問答比賽去到le度正式完結，黎緊科學週將會我地會有更多不同活動，請各位踴躍參與。。

